
				এই পাতাটির মুদ্রণ সংশোধন করা প্রয়োজন। 
সীতার বনবাস جلال»
না। তুমি সকল বিষয়ে পারদর্শী, তোমায় অধিক উপদেশ দিবার প্রয়োজন নাই।
এই বলিয়া রাম বিরত হইলে, বশিষ্ঠদেব তাহাকে সম্ভাষণ করিয়া কহিলেন, মহারাজ! সকল বিষয়েরই উচিতাধিক আয়োজন হইবেক, সন্দেহ নাই; কিন্তু আমি এক বিষয়েরই একান্ত অসঙ্গতি দেখিতেছি। তখন রাম কহিলেন, আপনি কোন বিষয়ে অসঙ্গতি আশঙ্কা করিতেছেন, বলুন। বশিষ্ঠ কহিলেন, মহারাজ! শাস্ত্রকারের কাহেন, সস্ত্রীক হইয়া ধর্ম্মকার্য্যের অনুষ্ঠান করিতে হয়। অতএব জিজ্ঞাসা করি, সে বিষয়ের কি উপায় ভাবিয়া রাখিয়াছেন? শ্রবণমাত্র রামের মুখকমল মান ও নয়নযুগল অশ্রুজলে পরিপ্লত হইয়া উঠিল। তিনি কিয়ৎক্ষণ অবনত বদনে মৌনাবলম্বন করিয়া রহিলেন; অনন্তর, দীর্ঘ নিশ্বাস পরিত্যাগ পূর্বক, নয়নের অশ্রু মার্জন ও উচ্ছলিত শোকাবেগ সংবরণ করিয়া কহিলেন, ভগবান! ইতিপূর্বে এ বিষয়ে আমার উদ্বোধমাত্র হয় নাই; এক্ষণে কি কর্ত্তব্য, উপদেশ করুন। বশিষ্ঠদেব অনেকক্ষণ একাগ্র চিত্তে চিন্তা করিয়া কহিলেন, মহারাজ। ভার্য্যান্তরীপরিগ্রহ ব্যতিরেকে উপায়ান্তর দেখিতেছি না।
বশিষ্ঠবাক্য শ্রবণ করিয়া, সকলেই এক কালে মৌনাবলম্বন করিয়া রহিলেন। রাম নিতান্ত সীতাগত প্রাণ, লোকবিরাগসংগ্রহ ভয়ে সীতাকে বনবাসে প্রেরণ করিয়া জীবন্মত হইয়া ছিলেন। তঁহার প্রতি রামের যে অবিচলিত স্নেহ ও ঐকান্তিক অনুরাগ ছিল, ” এ পর্য্যন্ত তাহার কিছুমাত্র ব্যতিক্রম ঘটে নাই। সীতার মোহন মূর্ত্তি অহোরাত্র তাহার অন্তঃকরণে জাগরূক ছিল। তিনি যে উপস্থিত কার্য্যানুরোধে ভার্য্যান্তরীপরিগ্রহে সম্মত হইবেন,

	        এই পাতাটি অন্য কোনো ভাষায় উপলব্ধ নয়।

